
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


VEEKUNDE HG


TYD: 3 uur


PUNTE: 300


INSTRUKSIES:

· Die vraestel bestaan uit TWEE afdelings:

· AFDELING A: Meervoudige keuse-vrae (VERPLIGTEND).

· AFDELING B: Beantwoord slegs VYF vrae in hierdie afdeling.

· Beantwoord Vraag 1 op die antwoordblad aan die binnekant van die omslag van u antwoordboek.

· Lees die instruksies vir elke vraag noukeurig deur.

· Nommer u antwoorde korrek.



AFDELING A

VRAAG 1

VERPLIGTEND
Verskeie moontlike antwoorde word vir elke vraag gegee.  Kies die korrekte antwoord en trek ’n kruis (X) oor die ooreenstemmende letter op die antwoordblad aan die binnekant van u antwoordboek.
Indien meer as een kruisie by ’n antwoord verskyn, sal GEEN punte toegeken word NIE.


1.1 Watter diere is in direkte kompetisie met die mens om gebalanseerde energie-en proteïendiëte?

A. Huis- en troeteldiere

B. Herkouers

C. Pluimvee en varke

D. Wild 


1.2 Die grootste nadeel van hidroponika is

A. die koste-komponent.

B. die beskikbaarheid van grond.

C. die beskikbaarheid van arbeid.

D. die beskikbaarheid van water.




1.3 Die belangrikste toekomsuitdaging vir die diereprodusent is om ____________ te bekamp.

A. oorbeweiding en droogte

B. arbeidsonrus en uitgawes

C. besoedeling en veldagteruitgang

D. produksie en diefstal


1.4 
Koolstof-atome bind aan mekaar met ŉ

A. molekulêre binding.

B. ioniese binding.

C. elektrovalente binding.

D. kovalente binding.


1.5 
Die aromatiese koolwaterstowwe bestaan uit onversadigde

A. kettingstrukture.

B. ringstrukture.

C. drie-dimensionele strukture.

D. lynstrukture.


1.6 
Diesel, wat op groot skaal in die landbou gebruik word, bestaan uit ŉ mengsel 
van

A. C5 tot C10 alkane.

B. C16 tot C19 alkane

C. C5 tot C10 alkene.

D. C16 tot C19 alkene.


1.7 
Die algemene eienskap van alkohole, behalwe die funksionele groep, is dat hulle 
in ŉ mate _____________ is.

A. gasagtig

B. toksies

C. genesend

D. siklies


1.8
Galaktose kom voor

A. by die vertering van laktose.

B. in bloed.

C. by die vertering van gliserol.

D. in koejawelsap


1.9
Die Krebs-siklus vind plaas in die

A. ribosome.

B. selwand.

C. selkern.

D. mitochondria.


1.10 Vitamien B kan slegs vervaardig word in die maag van ŉ

A. mens.

B. perd.

C. bees.

D. hoender.


1.11 Die natuurlike grasvelde van Suid-Afrika is veral arm aan die element 

A. fosfor.

B. kalsium.

C. koper.

D. sink.


1.12 Watter van die volgende voere kan saam met lusernhooi gebruik word om die kalsium-fosforverhouding reg te stel?

A. Mielies

B. Sonneblomoliekoekmeel

C. Vismeel

D. Koringsemels


1.13 Watter ruvoer lewer die meeste voedingstowwe per grondeenheid op?

A. Lusern

B. Mielies

C. Koring

D. Sorgum


1.14 Die faktor wat vismeel onaanvaarbaar maak as ŉ komponent van ŉ rantsoen, is die

A. koste-effek.

B. visgeur aan vleisprodukte.

C. smaaklikheid.

D. hoë ru-proteïen waarde.


1.15 Indien die energie wat verbruik word vir prosesse soos fermentasie en temperatuurregulering afgetrek word van metaboliseerbare energie, is die resultaat 

A. bruto-energie.

B. skynbare netto-energie.

C. verteerbare energie.

D. netto-energie.


1.16 Die vernaamste gevolg van selektiewe beweiding is dat

A. die groeikragtigheid toeneem.

B. die saadproduksie toeneem.

C. sekere plantsoorte oorbenut raak.

D. ŉ meer eweredige weipatroon geskep word.


1.17 Veldbrand as ’n biologiese beheermaatreël van bosindringing is voordelig omdat dit

A. die groei van jong weiding buite seisoen stimuleer.

B. dooie plantmateriaal verwyder.

C. parasiete soos bosluise vernietig.

D. voorbrande maak.


1.18 Mieliegluten bevat 26% ruproteïen en sorgum en 10% ruproteïen.  In watter verhouding moet hierdie twee voersoorte gemeng word om ŉ finale gemiddelde persentasie ruproteïen van 15% te verkry?

A. 10:15

B. 11:5

C. 15:26

D.   5:11


1.19
Bereken die verteringskoëffisiënt van die volgende:



425g ruproteïen in voer; 225g ruproteïen in mis


A. 44%

B. 52%

C. 48%

D. 64%


1.20 ŉ Hings se semenvolume en -konsentrasie is

A. 5-8ml, 1200milj/ml.

B. 75-100ml, 120milj/ml.

C. 0,5-5ml, 3000milj/ml.

D. 200-300ml, 270milj/ml.


1.21 ŉ Antibiotika wat by semen gevoeg word om besmetting te voorkom, is

A. tris-laktose-eiergeel-gliserol 

B. streptomisien

C. prostaglandiene

D. glutamiene


1.22 ŉ Kenmerk van ŉ kwalitatiewe eienskap is dat

A. dit deur ŉ enkele genepaar oorgeërf word.

B. daar geen onderskeid tussen die fenotipes is nie.

C. ekonomies belangrike eienskappe ŉ rol speel.

D. dit kontinu van aard is.


1.23 Die doel van seleksie is om die

A. omgewing so uniform moontlik te kry.

B. geenmutasies wat mag voorkom, te bekamp.

C. gemiddelde produksie van die nageslag te verhoog.

D. veearts-kostes so laag as moontlik te hou.


1.24 Seleksievordering kan met die volgende formule bereken word:

A. Seleksiedifferensiaal X seleksievordering

B. Generasie-interval X seleksiedifferensiaal

C. Generasie-interval X erfbaarheid

D. Seleksiedifferensiaal X erfbaarheid


A. Embrio-oorplasing word daardeur gekenmerk dat dit onder andere

B. ŉ relatief eenvoudige proses is.

C. na ŉ kort kursus deur enige boer uitgevoer kan word.

D. moontlikhede vir vinnige genetiese vordering bied.

E. ŉ besonder goedkoop proses is.


1.25 Korrektiewe paring is ŉ stelsel wat gebruik word om

A. nuwe rasse daar te stel.

B. die foute van die ouers reg te stel.

C. basterkrag in te teel.

D. die goeie eienskappe in ŉ kudde te verhoog.


1.26 ŉ Hulpmiddel vir massaseleksie is

A. die seleksiedifferensiaal wat gehandhaaf word.

B. lynteling.

C. die onafhanklike prulpeilmetode.

D. nageslagtoetsing.


1.27 ŉ Voorbeeld van ŉ tweegasheerbosluis is die

A. bruinoorbosluis.

B. bloubosluis.

C. bontpootbosluis.

D. bontbosluis.


1.28 Passiewe immuniteit kan deur ŉ dier verkry word as die dier

A. kolostrum ingeneem het.

B. siek was en blootgestel was aan die antigeen.

C. entstowwe ontvang het vir immuniteit.

D. sy eie teenliggaampies gevorm het.


1.29 Watter van die volgende uitwendige parasiete is gasheer-spesifiek?

A. Vlieë

B. Luise

C. Brommers 

D. Myte


1.30 Watter een van die volgende patogene word in bottels gekweek en dan met behulp van formalien doodgemaak? 

A. Sponssiekte

B. Miltsiekte

C. Bloutong

D. Bloednier 


1.31 Voorbehoedende entstowwe bestaan alreeds vir

i) miltsiekte.

ii) slenkdalkoors.

iii) sponssiekte.

iv) knopvelsiekte.

A. i), ii) en iii)

B. ii), iii) en iv)

C. i), ii) en iv)

D. i), iii) en iv)


1.32 Die beste ouderdom wanneer kalwers onthoring kan word, is

A. by geboorte.

B. van 3 maande af.

C. tot vier weke.

D. van 6 maande af.


1.33 Die lintwurm wat algemeen by beeste voorkom, staan bekend as

A. Taenia saginata.

B. Taenia hydatigena.

C. Taenia multiceps.

D. Taenia solium.


1.34 ŉ Intraveneuse inspuiting word ______________toegedien.

A. in die groot nekaar

B. in die blad of boudspiere

C. onder die vel

D. in die hart


1.35 ŉ Langtermynbeplanning strek normaalweg oor ŉ tydperk van

A. een jaar.

B. 1 –5 jaar.

C. 5 – 10 jaar.

D. langer as 5 jaar.


1.36 Die bemarkingsvorm in Suid-Afrika wat deur die huidige regering afgeskaf is, is

A. vrye bemarking.

B. beheerde bemarking.

C. koöperatiewe bemarking.

D. internasionale bemarking.


1.37 Landbouproduksie is onderhewig aan risiko.  Biologiese risiko is:

A. Tydigheid van besluite

B. Reënval

C. Genetiese aspekte

D. Pryse van produkte

TOTAAL VIR AFDELING A:
[75]

AFDELING B


· Beantwoord enige VYF vrae in hierdie afdeling.

· Toon die nommers van die vrae wat u gekies het buite op u antwoordboek aan.


VRAAG 2


2.1 Verstrek die algemene eienskappe van alkane.

2.2 Onderskei saaklik tussen die eienskappe van die volgende geskikte vorms van voere:

2.2.1
ŉ enkelvoer

2.2.2 ŉ volvoer

2.2.3 ŉ rantsoen

2.2.4 ŉ lek

2.2.5 vrye keuse

2.3
Bespreek hoe semen vir ŉ paar dae bewaar kan word.

2.4
Bespreek die ekonomiese belang van uitwendige parasiete.

2.5
Watter diereproduksieplanne is noodsaaklik vir ŉ veeboer?
(7)

(2)

(2)

(2)

(2)

(2)

(10)

(9)

(9)

[45]

VRAAG 3


3.1 Dui die voordele van boerdery-intensifikasie en -spesialisasie vir die veeboer aan.

3.2 Definieer die begrip isomerie en noem ook ŉ voorbeeld daarvan.

3.3 Bespreek die ekonomiese belangrikheid van droë voere.

3.4 Noem die stappe in die verloop van die K.I.-proses.

3.5 Bespreek die luis as uitwendige parasiet.

3.6 Bespreek kortliks die doel van begrotings.
(5)

(7)

(9)

(6)

(8)

(10)

[45]

VRAAG 4


4.1
Benoem die volgende struktuur:




(4)



4.2 Verstrek ŉ chemiese vergelyking vir die fermentasie van ŉ suiker na ŉ alkohol.

4.3 Bespreek die belangrikheid van mieliekuilvoer in Suid-Afrika.

4.4 Die tyd wanneer inseminasie by vroulike diere gedoen moet word, is kritiek.  Toon aan wanneer

4.4.1
die koei en

4.4.2 die ooi geïnsemineer moet word.

4.5
Gee ŉ diagrammatiese uiteensetting van immuniteit.

4.6
Noem die vereistes vir ŉ goeie mark.
(4)

(7)

(4)

(4)

(12)

(10)

[45]

VRAAG 5


5.1 Bespreek die RHB-begrip as ŉ nuwe tendens in die veekunde.

5.2 Diervet en plantvet word in voere gebruik.  Dui die hoofverskil aan en noem ŉ voorbeeld van elk.

5.3 Stel die energiemaatstawwe en energieverliese skematies voor.

5.4 Waaruit bestaan ŉ deoksieribonukleïensuurmolekule?

5.5 Noem die algemene oorsake van siektes.

5.6 Dui kortliks aan wat die belangrikste rekords vir die diereprodusent is.
(9)

(4)

(10)

(8)

(7)

(7)

[45]

VRAAG 6


6.1 Verstrek die groepnaam en die funksionele groepsimbole soos gebruik in organiese chemie.  Skryf u antwoord in tabelvorm.

6.2 Bespreek die voor- en nadele van brand op plase.

6.3 Definieer die volgende begrippe:

6.3.1
Homosigoties 

6.3.2 Fenotipe

6.3.3 Atavisme

6.3.4 Letale faktor

6.4
Bespreek die stappe wat gevolg sal word tydens ŉ kliniese ondersoek.

6.5
Noem die bemarkingskanale wat ŉ boer kan volg om sy produkte te bemark.
(12)

(6)

(2)

(2)

(4)

(4)

(8)

(7)

[45]

VRAAG 7


7.1 Bespreek kortliks die uitdagings wat die toekoms aan die veeprodusent rig.

7.2 Gee die algemene klassifikasie van aminosure.

7.3 Bespreek die invloed van beweiding op plante.

7.4 Variasies is te wyte aan die genetiese en omgewingsaspekte wat ŉ rol speel.

7.4.1
Watter bronne beïnvloed hierdie aspekte?


7.4.2
Druk die produk van die variasies in ŉ vergelyking uit.

7.5
Verduidelik volledig hoe ŉ bloedsmeer gemaak word.

TOTAAL VIR AFDELING  B:

TOTAAL:
(5)

(6)

(12)

(8)

(3)

(11)

[45]

[225]

